
Shivastuti by Brahma and Vishnu

ப்³ரஹ்மாண்ட³மஹாபுராணே ப்³ரஹ்மாவிஷ்ணூக்ரு’தா
ஶிவஸ்துதி:

நமோऽஸ்து தே லோகஸுரேஶ தே³வ நமோऽஸ்து தே பூ⁴தபதே மஹாத்மந் ।
நமோऽஸ்து தே ஶாஶ்வதஸித்³த⁴யோகி³நே நமோஸ்து தே ஸர்வஜக³த்ப்ரதிஷ்டி²த ॥
1॥
பரமேஷ்டீ² பரம் ப்³ரஹ்ம த்வக்ஷரம் பரமம் பத³ம் ।
ஜ்யேஷ்ட²ஸ்த்வம் வாமதே³வஶ்ச ருத்³ர:ஸ்கந்த:³ ஶிவ: ப்ரபு:⁴ ॥ 2॥
த்வம் யஜ்ஞஸ்த்வம் வஷட்காரஸ்த்வமோங்கார: பரந்தப: ।
ஸ்வாஹாகாரோ நமஸ்கார:ஸம்ஸ்கார:ஸர்வகர்மணாம் ॥ 3॥
ஸ்வதா⁴காரஶ்ச யஜ்ஞஶ்ச வ்ரதாநி நியமாஸ்ததா² ।
வேதா³ லோகாஶ்ச தே³வாஶ்ச ப⁴க³வாநேவ ஸர்வஶ:॥ 4॥
ஆகாஶஸ்ய ச ஶப்³த³ஸ்த்வம் பூ⁴தாநாம் ப்ரப⁴வாப்யய: ।
பூ⁴மௌ க³ந்தோ⁴ ரஸஶ்சாப்ஸு தேஜோரூபம் மஹேஶ்வர:॥ 5॥
வாயோ:ஸ்பர்ஶஶ்ச தே³வேஶ வபுஶ்சந்த்³ரமஸஸ்ததா²॥ 6॥
பு³த்³தௌ⁴ ஜ்ஞாநம் ச தே³வேஶ ப்ரக்ரு’தேர்பீ³ஜமேவ ச ॥ 7॥
ஸம்ஹர்த்தா ஸர்வலோகாநாம் காலோ ம்ரு’த்யுமயோऽந்தக: ।
த்வம் தா⁴ரயஸி லோகாம்ஸ்த்ரீம்ஸ்த்வமேவ ஸ்ரு’ஜஸி ப்ரபோ⁴ ॥ 8॥
பூர்வேண வத³நேந த்வமிந்த்³ர த்வம் ப்ரகரோஷி வை ।
த³க்ஷிணேந து வக்த்ரேண லோகாந்ஸங்க்ஷிபஸே புந:॥ 9॥
பஶ்சிமேந து வக்த்ரேண வருணஸ்தோ² ந ஸம்ஶய: ।
உத்தரேண து வக்த்ரேண ஸோமஸ்த்வம் தே³வஸத்தம:॥ 10॥
ஏகதா⁴ ப³ஹுதா⁴ தே³வ லோகாநாம் ப்ரப⁴வாப்யய: ।
ஆதி³த்யா வஸவோ ருத்³ரா மருதஶ்ச ஸஹாஶ்விந:॥ 11॥
ஸாத்⁴யா வித்³யாத⁴ரா நாகா³ஶ்சாரணாஶ்ச தபோத⁴நா: ।

வாலகி²ல்யா மஹாத்மாநஸ்தப:ஸித்³தா⁴ஶ்ச ஸுவ்ரதா:॥ 12॥
த்வத்த: ப்ரஸூதா தே³வேஶ யே சாந்யே நியதவ்ரதா: ।
உமா ஸீதா ஸிநீவாலீ குஹூர்கா³யத்ர்ய ஏவ ச ॥ 13॥
லக்ஷ்மீ: கீர்த்திர்த்⁴ரு’திர்மேதா⁴ லஜ்ஜா காந்திர்வபு:ஸ்வதா⁴ ।
துஷ்டி: புஷ்டி: க்ரியா சைவ வாசாம் தே³வீ ஸரஸ்வதீ ।
த்வத்த: ப்ரஸூதா தே³வேஶ ஸந்த்⁴யா ராத்ரிஸ்ததை²வ ச ॥ 14॥
ஸூர்யாயுதாநாமயுதப்ரபா⁴வ நமோऽஸ்து தே சந்த்³ரஸஹஸ்ரகௌ³ர ।
நமோऽஸ்து தே வஜ்ரபிநாகதா⁴ரிணே நமோஸ்து தே ஸாயகசாபபாணயே ॥ 15॥
நமோऽஸ்து தே ப⁴ஸ்மவிபூ⁴ஷிதாங்க³ நமோऽஸ்து தே காமஶரீரநாஶந ।
நமோऽஸ்து தே தே³வஹிரண்யக³ர்ப⁴ நமோऽஸ்து தே தே³வஹிரண்யவாஸஸே॥ 16॥
நமோऽஸ்து தே தே³வ ஹிரண்யயோநே நமோऽஸ்து தே தே³வ ஹிரண்யநாப⁴ ।
நமோऽஸ்து தே தே³வ ஹிரண்யரேதஸே நமோऽஸ்து தே நேத்ரஸஹஸ்ரசித்ர ॥ 17॥
நமோऽஸ்து தே தே³வ ஹிரண்யவர்ண நமோऽஸ்து தே தே³வ ஹிரண்யகேஶ ।
நமோऽஸ்து தே தே³வ ஹிரண்யவீர நமோऽஸ்து தே தே³வ ஹிரண்யதா³யிநே ॥ 18॥
நமோऽஸ்து தே தே³வ ஹிரண்யநாத² நமோऽஸ்து தே தே³வ ஹிரண்யநாத³ ।
நமோऽஸ்து தே தே³வ பிநாகபாணே நமோऽஸ்து தே ஶங்கர நீலகண்ட²॥ 19॥
॥ இதி ப்³ரஹ்மாண்ட³மஹாபுராணே ப்³ரஹ்மாவிஷ்ணூக்ரு’தா ஶிவஸ்துதி:॥
॥ ப்³ரஹ்மாண்ட³மஹாபுராணம் । வாயுப்ரோக்தம் பூர்வபா⁴க:³ ।அநுஷங்க³பாத:³ - 2।
அத்⁴யாய: 26 -லிங்கோ³த்பத்திகத²நம் । 32-50॥

.. brahmANDamahApurANam . vAyuproktaM pUrvabhAgaH . anuSha NgapAdaH - 2.

